Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, inbestidura prozesuaren ondotik eginiko kontsulta-txandan zeinek hartuko zuten parte erabakitzeko jarraitutako irizpideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko lehendakari Yolanda Barcina Angulo andreak Osoko Bilkuran ahoz erantzun dezan:

Inbestidura prozesuaren ondotik, Barcina andreak bilera-txanda bat egin du zenbait eragilerekin. Galdera hau erregistroan sartu zen egunera arte, ondokoekin bildu da: UGT, CCOO eta CEN, Foru Parlamentuko lehendakaria, Gobernuaren ordezkaria, NUPeko errektorea, Justizia Auzitegi Nagusiko lehendakaria, Jeneral Komandante Militarra eta Iruñeko alkatea.

Hartara, erakunde batzuekin bai eta beste batzuekin ez biltzeko erabakia ikusita, parlamentari honek ondokoa galdetu nahi du, Osoko Bilkuran ahoz erantzuteko:

• Zer irizpide baliatu du Gobernuko lehendakari Yolanda Barcinak, inbestidura prozesuaren ondoko bilera-txandako solaskideak hautatzeko?

Iruñean, 2011ko abuztuaren 2an

Foru parlamentaria: Maiorga Ramírez Erro

